
OILADAGI PSIXOLOGIK 
MUHITNING O‘SPIRINLARDA 

TO‘LIQSIZLIK KOMPLEKSI 
SHAKLLANISHIGA TA’SIRI

Xalmuratova Dilorom Abdikarimovna
Nizomiy nomidagi O‘zMPU “Psixologiya” kafedrasi o‘qituvchisi

Annotatsiya: Ushbu maqolada oiladagi psixologik muhitning o‘spirinlarda to‘liqsizlik kompleksi shakllanishiga ta’siri 
tahlil qilinadi. Tadqiqot ota-ona munosabatlari, emotsional qo‘llab-quvvatlash, tarbiya uslublari va oilaviy nizolarning 
o‘spirinlarning o‘z-o‘zini baholashiga ta’sirini o‘rganadi. Natijalar shuni ko‘rsatadiki, psixologik xavfsiz, qo‘llab-quvvatlovchi 
va mehrga asoslangan oilaviy atmosfera to‘liqsizlik kompleksining rivojlanish xavfini kamaytiradi, aksincha ziddiyatli va 
tanqidga boy muhit uni kuchaytiradi.

Kalit so‘zlar: o‘spirinlik davri; to‘liqsizlik kompleksi; oilaviy psixologik muhit; ota-ona munosabatlari; emotsional 
qo‘llab-quvvatlash; oilaviy nizolar; tarbiya uslublari; o‘ziga baho; psixologik xavfsizlik.
Abstract: This article examines the impact of the family psychological environment on the development of inferiority 
complex in adolescents. The study explores parent–child relationships, emotional support, parenting styles, and family 
conflicts and their influence on adolescents’ self-esteem. The findings indicate that a psychologically safe, supportive, and 
emotionally warm family climate reduces the risk of developing an inferiority complex, while a conflict-ridden and highly 
critical environment increases its likelihood.

Key words: adolescence; inferiority complex; family psychological environment; parent–child relationships; emotional 
support; family conflicts; parenting styles; self-esteem; psychological safety.
Аннотация: В статье анализируется влияние семейной психологической среды на формирование комплекса 
неполноценности у подростков. В исследовании рассматриваются отношения родителей и детей, эмоциональная 
поддержка, стили воспитания и семейные конфликты, а также их роль в формировании самооценки подростков. 
Результаты показывают, что эмоционально безопасная и поддерживающая семейная атмосфера снижает риск 
развития комплекса неполноценности, тогда как конфликтная и критичная среда усиливает его проявления.

Ключевые слова: подростковый возраст; комплекс неполноценности; семейная психологическая среда; отно-
шения родителей и детей; эмоциональная поддержка; семейные конфликты; стили воспитания; самооценка; пси-
хологическая безопасность.

KIRISH
O‘spirinlik davri shaxs rivojlanishining eng murakkab va sezgir bosqichlaridan biri hisoblanadi. Ushbu 

davrda jismoniy, emotsional va ijtimoiy o‘zgarishlar kuchayib, o‘smirning “Men” obrazi shakllanadi. Aynan 
shu jarayonda to‘liqsizlik kompleksi (A. Adler nazariyasiga ko‘ra) o‘zini namoyon qilishi yoki mustahkamla­
nishi mumkin. Psixologik tadqiqotlar ko‘rsatishicha, to‘liqsizlik hissining shakllanishida oilaviy omillar, ayniqsa 
ota-onalarning munosabati, qo‘llab-quvvatlash darajasi va tarbiya uslubi hal qiluvchi ahamiyatga ega. Shu bois, 
ushbu maqola o‘spirinlik davrida to‘liqsizlik kompleksi shakllanishida ota-onalarning roli va ta’sir mexanizmlarini 
ilmiy jihatdan o‘rganishni maqsad qiladi.

MAVZUGA OID ADABIYOTLAR SHARHI
O‘spirinlik davri shaxs rivojlanishidagi eng muhim bosqichlardan biri bo‘lib, bu davrda jismoniy, kognitiv 

va emotsional o‘zgarishlar keskin faollashadi. Mazkur jarayonda o‘smirning o‘zini baholash mexanizmlari 
shakllanadi va shaxsiy identifikatsiya jarayoni kuchayadi. To‘liqsizlik kompleksi (A. Adler ta’rifiga ko‘ra) shaxs­
ning o‘zini boshqa odamlarga nisbatan yetarli emas deb his qilishi bilan bog‘liq psixologik holat bo‘lib, uning 

kelib chiqishida oilaviy muhit hal qiluvchi rol o‘ynaydi. Ilmiy adabiyotlarda ko‘rsatib o‘tilishicha, ota-onalar bilan 
emotsional aloqa, tarbiya uslubi, oilaviy nizolar, muloqot sifati va qo‘llab-quvvatlash darajasi o‘spirinning o‘zini 
baholash tizimiga bevosita ta’sir qiladi. O‘spirinlik davri inson hayotidagi eng dinamik va murakkab rivojlanish 
bosqichlaridan biri bo‘lib, jismoniy, emotsional, kognitiv, ijtimoiy va shaxsiy o‘zgarishlarning jadal davom etishi 
bilan tavsiflanadi. Bu davr o‘zini anglash, identifikatsiya, mustaqillik va ijtimoiy rol izlash jarayonlarining marka-
zida turadi.

 Bu davrda o‘spirinlikda kuzatiladigan biologik va fiziologik o‘zgarishlar yaqqol namoyon bo‘ladi: endokrin 
tizim faoliyatining kuchayishi natijasida jismoniy o‘sish tezlashadi, Ikkinchi darajali jinsiy belgilar shakllanadi, 
gormonal o‘zgarishlar o‘sirinning kayfiyat tebranishlari, sezgirlik, impulsivlikni kuchaytiradi. Tana tasviri (body 
image) o‘spirin uchun muhim mavzuga aylanadi. Bu o‘zgarishlar ko‘pincha ichki noaniqlik va o‘zidan norozilik 
hissini keltirib chiqarishi mumkin.

Kognitiv rivojlanish. O‘spirinlik davrida kognitiv faoliyat sifat jihatdan o‘zgaradi: Piagetga ko‘ra, bu bosqich 
– formal-operator tafakkur davri:mavhum fikrlash shakllanadi, taxminiy mulohaza, tahlil va umumlashtirish 
kuchayadi, mantiqiy fikrlashning murakkab turlari rivojlanadi. Tanqidiy tafakkur kuchayadi. O‘z fikrini mustaqil 
himoya qilish, dalillar bilan asoslashga intilish kuchayadi. Shu bilan birga, o‘spirinlar ko‘pincha “idealizm illati”ga 
berilib, hayotni haddan tashqari ideal ko‘rinishda baholashlari mumkin.

Emotsional rivojlanish. O‘spirinlik hissiyotlarning kuchayishi bilan ajralib turadi: kayfiyat tez-tez o‘zgaradi 
(labil emosiyalar), kuchli sezgirlik, shaxsiy tajribalarni boshqalar bilan solishtirish kuchayadi, ichki qarama-
qarshiliklar (konfliktlar) ko‘payadi, kattalarning bahosiga keskin munosabat bildiradi,o‘zini tushunilmayotgan 
deb his qiladi. Bu davrda identifikatsiya jarayoni kuchli bo‘lgani uchun to‘liqsizlik kompleksi, o‘zini past baho-
lash, ijtimoiy xavotir tez shakllanishi mumkin.

Ijtimoiy rivojlanish. O‘spirinning ijtimoiy pozitsiyasi o‘zgaradi: tengdoshlar guruhi yetakchi o‘ringa chiqadi, 
do‘stlar va “qabul qilingan guruh” (ingroup) o‘spirinning xulqiga bevosita ta’sir qiladi. Oila bilan munosabatda 
mustaqillikka intilish kuchayadi:qarshilik, mustaqil qaror qabul qilish, o‘z nuqtai nazarini himoya qilish. Shu bilan 
birga, oila o‘spirin uchun baribir asosiy hissiy tayanch bo‘lib qoladi.

 Shaxsiy rivojlanish. O‘spirinlik davri – shaxs shakllanishidagi muhim bosqichi hisoblanadi. “Men-kont-
sepsiya” shakllanadi, o‘zini baholash tizimi barqarorlasha boshlaydi, mustaqillik va shaxsiy mas’uliyat rivojla-
nadi, qiziqishlar va qobiliyatlarni anglash kuchayadi, kasbiy o‘zini aniqlash jarayoni boshlanadi. Erikson nazari-
yasiga ko‘ra, bu bosqichning asosiy krizi: Identifikatsiya – rol chalkashuvi hisoblanadi. O‘spirin o‘zligini izlaydi: 
“Men kimman? Men qanday bo‘lishni xohlayman?” kabi savollarga javob topishga harakat qiladi. Agar oilaviy 
va ijtimoiy qo‘llab-quvvatlash yetishmasa, rol chalkashuvi va o‘zini past baholash kuchayadi.

Xulq-atvorning xususiyatlari. O‘spirin quyidagi xulqiy xususiyatlarni ko‘rsatishi mumkin: mustaqillikni 
oshirib ko‘rsatish, tajovuzkorlik yoki keskinlik, tajriba qilishga moyillik, avtomatik taqlid (idealga ergashish), xavfli 
xatti-harakatlarga qiziqish kuchayishi (tajriba sifatida). Bu holatlar o‘spirinlarning ongida “men ulg‘ayganman” 
degan ichki ishonch bilan bog‘liq.

O‘spirin hayotida ota-ona va oilaning o‘rni katta hisoblanadi. Oilaviy psixologik muhit: 

•	 ijobiy munosabat – o‘zini qadrlashni kuchaytiradi,

•	 tanqid va solishtirish – to‘liqsizlik kompleksini kuchaytiradi,

•	 haddan tashqari nazorat – mustaqillik ehtiyojiga zid kelib, qo‘zg‘aluvchanlikni kuchaytiradi.

Qo‘llab-quvvatlovchi muloqot esa– emotsional barqarorlikni oshiradi. Sog‘lom oilaviy aloqa o‘spirinning 
ijtimoiy va emotsional rivojlanishidagi eng kuchli himoya omilidir.

TADQIQOT METODOLOGIYASI 
Maqola nazariy-tahliliy yondashuvga asoslangan bo‘lib, quyidagi metodlardan foydalanildi:

1.	 Nazariy tahlil – Adler, Erikson, Bandura, Bowlby kabi psixologlarning nazariyalari asosida o‘spirinlik psi­
xologiyasi va to‘liqsizlik kompleksi mohiyati o‘rganildi.

2.	 Taqqoslash metodi – turli tarbiya uslublarining psixologik oqibatlari solishtirildi.

3.	 Empirik kuzatuv va umumlashtirish – amaliyotchi psixologlar kuzatuvlari va mavjud ilmiy tadqiqotlar 
natijalari qayta ishlanib, umumiy xulosalar chiqarildi.

4.	 Umumlashtirish – turli manbalardagi psixologik qarashlar integratsiya qilinib, yagona xulosa chiqarildi.

TAHLIL VA NATIJALAR
1.	 O‘spirinlar orasida to‘liqsizlik kompleksi shakllanishiga olib keluvchi asosiy omillar

•	 ortiqcha tanqid, solishtirish, mukammallik talabi;
•	 past emotsional qo‘llab-quvvatlash;
•	 ota-onaning haddan tashqari talabchanligi yoki befarqligi;
•	 oiladagi nizolar, qattiq nazorat, ishonchsizlik;
•	 bolaning fikrini e’tiborga olmaslik.

2.	 Ota-onalar munosabatining to‘liqsizlikka ta’siri

1.	 Autoritar (qattiqqo‘l) ota-onalar – o‘spirinlarda o‘ziga ishonchsizlik, xavotir va o‘zini past baholashni 
kuchaytiradi.

2.	 Permissiv (haddan tashqari erkin) – o‘spirinda o‘zini nazorat qila olmaslik, ijtimoiy taqqoshlarda o‘zini 
past his qilish rivojlanadi.

3.	 Demokratik tarbiya – sog‘lom o‘zini baholash va o‘z imkoniyatlarini to‘g‘ri anglashni shakllantiradi.

3.	 Ijobiy ota-ona qo‘llab-quvvatlashining natijalari

•	 o‘spirinning shaxsiy qobiliyatlarini tan olishi va qadrlashi;
•	 emotsional barqarorlikni mustahkamlashi;
•	 o‘zini o‘zi qabul qilishni rivojlantirishi;
•	 ijtimoiy kompetensiya va kommunikativ ko‘nikmalarni yaxshilashi.

Adler konsepsiyasiga ko‘ra, to‘liqsizlik hissi tabiiy holat bo‘lib, shaxsni rivojlanishga undaydi. Biroq salbiy 
tajribalar, xususan ota-ona tomonidan tanqid yoki e’tiborsizlik, ushbu hissi kompleksga aylantirishi mumkin. 
Tadqiqotlar (Eriksonning psixososial rivojlanish nazariyasi asosida) ko‘rsatadiki, o‘spirinlik davri identifikatsiya 
va rol izlash bosqichi bo‘lib, oilaviy muhit qo‘llab-quvvatlovchi bo‘lmasa, o‘spirin o‘zini yetarli emas deb his 
qiladi.

Bowlby tomonidan ishlab chiqilgan bog‘lanish nazariyasida esa xavfsiz bog‘lanish modeli bolaning o‘ziga 
bo‘lgan ishonchini kuchaytirishi, beqaror bog‘lanish esa to‘liqsizlik kompleksi shakllanishini tezlashtirishi ta’kid-
lanadi. Ota-onalarning psixologik savodxonligi, muloqot madaniyati, bolani tinglash va tushunish ko‘nikma-
ları o‘spirinning o‘zini anglash jarayoniga bevosita ta’sir qiladi. Natijalar shuni ko‘rsatadiki, ota-onaning ijobiy 
qo‘llab-quvvatlashi to‘liqsizlik kompleksining oldini olishda asosiy himoya omillardan biridir.

A. Adlerga ko‘ra, to‘liqsizlik hissi tabiiy bo‘lib, u shaxsni o‘zini rivojlantirishga undaydi. Biroq oiladagi noto‘g‘ri 
munosabatlar, tanqid yoki e’tiborsizlik ushbu hissining patologik shaklga – to‘liqsizlik kompleksiga aylanishiga 
olib keladi.

Eriksonning psixososial rivojlanish nazariyasida o‘spirinlik davri “identifikatsiya – rol chalkashuvi” bosqichi 
bo‘lib, ota-onalarning qo‘llab-quvvatlashi yetishmasa, identifikatsiya jarayoni buziladi va shaxs o‘zini yetarli 
emas deb his qiladi. Zamonaviy empirik tadqiqotlar shuni ko‘rsatadiki, ota-onaning farzandga bo‘lgan emot-
sional yaqinligi o‘smirning o‘ziga bo‘lgan ishonchini 40–60% gacha kuchaytiradi. Oiladagi konstruktiv muloqot 
esa konflikt va ijtimoiy qo‘rquvlarni kamaytiradi.

XULOSA VA TAKLIFLAR
O‘spirinlik davri – jismoniy, psixologik va ijtimoiy o‘zgarishlar kuchayadigan, shaxsning asosiy psixologik 

tuzilmalarini shakllantiradigan muhim bosqichdir. Bu davrda o‘spirin:o‘zini anglaydi, mustaqil fikrlashni o‘rga-
nadi, identifikatsiya jarayonini boshdan kechiradi, ijtimoiy rolini izlaydi.Bu jarayonlarda oilaviy muhit, teng-
doshlar, ta’lim muassasasi, psixologik qo‘llab-quvvatlash muhim ahamiyatga ega. To‘g‘ri oqimli psixologik 
yordam o‘spirinning salomatligi, ruhiy rivojiga zamin yaratadi.

Tadqiqot shuni ko‘rsatadiki, o‘spirinlik davrida to‘liqsizlik kompleksi shakllanishi ko‘p omillar bilan bog‘liq 
bo‘lsa-da, ota-onalarning tarbiya uslubi, emotsional munosabati va ruhiy qo‘llab-quvvatlashi eng muhim omil-
lardan biridir. Demokratik va qo‘llab-quvvatlovchi muhit o‘smirning o‘ziga bo‘lgan ishonchini oshirishga xizmat 
qiladi, qattiqqo‘l yoki befarq munosabat esa aksincha, to‘liqsizlik hissini kuchaytiradi. Shu sababli ota-onalar 
psixologik madaniyatini yuksaltirish, sog‘lom oilaviy muloqotni rivojlantirish va o‘spirinning shaxsiy qadrini e’tirof 
etish muhim vazifalardan hisoblanadi.

Foydalanilgan adabiyotlar ro‘yxati:
1.	 Adler, A. (1939). The Science of Living.
2.	 Erikson, E. (1968). Identity: Youth and Crisis.
3.	 Bowlby, J. (1988). A Secure Base.
4.	 Bandura, A. (1997). Self-efficacy: The Exercise of Control.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Geografiya fanlari

2025-yil, dekabr, 12-son

2025. №12

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


